
Жан-жақты талдау жасалды

     Соңғы  бірнеше жылдан бері әкімдердің халықпен кездесіп, есеп беріп тұруы жолға қойылған. Бұл – Елбасымыз Нұрсұлтан Назарбаевтың тапсырмасы болатын.

     Ал енді жағдай көрсетіп отырғандай, бұл – расында, халыққа керек нәрсе. Оның ел өмірінде тиімділігі жоғары. Неге десеңіз, әкімдер осындай кездесу арқылы алда кезек күттірмейтін қандай мәселелер бар, көпшілік халықты не мазалайды – соның бәрін біліп отырады.

     Менің байқағаным, мұндай кездесу жыл сайын өткізіліп жүргенімен де, оның бәрі бір сарынды емес. Әр жылы әртүрлі мәселеге басымдық беріледі. Елімізді, қаламызды дамытуға байланысты жаңа талаптар, тың міндеттер туындап жатады. Осы жолғы кездесуде де Иманғали Нұрғалиұлы өзінің өте жүйелі баяндамасы арқылы көпті біраз мәселеге қанық қылды. Бір сағаттың ішінде Астанамызға қатысты мәселелерді ғана тізбектеп айтып шықпай, олардың туындау себептеріне де талдау жасады. Бүгінгі кездесудің тағы бір қуантқаны, сұрақ қойған  азаматтардың бәрі де өз сауалына қанағаттанарлықтай жауап алды. Тіпті, ашынып, ашуға булығып келгендері де көңілге қонымды жауап естіді деп ойлаймын.
     Менің айтқым келетіні, мұндай кездесулер көбірек болуы керек. Және ол барша халық көріп, ести алатындай болса екен деймін. Өйткені, осы санаулы сағаттардың  өзінде қала тұрғындары өздеріне қатысты көптеген мәселені шешу жолдарын анықтай алды.
